
					এই পাতাটির মুদ্রণ সংশোধন করা প্রয়োজন। 
83* r স্বামীজীর বাণী ও রচনা
গরীব অনুন্নত, এমন কি, চণ্ডালগণকে পর্যন্ত জড়ো কর ; তাহাদিগকে প্রথমে ধর্ম উপদেশ দাও, তারপর ঐ ম্যাজিক লণ্ঠন ও অন্যান্য দ্রব্যের সাহায্যে জ্যোতিষ, ভূগোল প্রভৃতি চলিত ভাষায় শিক্ষা দাও । অগ্নিমস্ত্রে দীক্ষিত একদল যুবক গঠন কর । তোমাদের উৎসাহারি তাহাদের ভিতর জালিয়া দাও। আর ক্রমশ: এই সংঘ বাড়াইতে থাকো—উহার পরিধি বাড়িতে থাকুক। তোমরা যতটুকু পারে, কর । যখন নদীতে জল কিছুই থাকিলে না, তখন পার হইব বলিয়া বসিয়া থাকিবে না । পত্রিকা, সংবাদপত্র প্রভৃতির পরিচালন ভাল, সন্দেহ নাই; কিন্তু চিরকাল চীৎকার ও কলমপেশা অপেক্ষা প্রকৃত কার্য— যতই সামান্য হউক, অনেক ভাল । ভট্টাচার্যের গৃহে একটি সভা আহবান কর । কিছু টাকা সংগ্ৰহ করিয়া পূর্বে আমি যাহা যাহা বলিয়াছি, সেইগুলি ক্রয় কর । একটি কুটীর ভাড়া লও এবং কাজে লাগিয়া যাও । পত্রিকাদি গৌণ, ইহাই মুখ্য। যে কোনরূপেই হউক, সাধারণ দরিদ্রলোকের মধ্যে আমাদের প্রভাব বিস্তার করিতেই হইবে । কার্যের সামান্ত আরম্ভ দেখিয়া ভয় পাইও না, কাজ সামান্য হইতেই বড় হইয়া থাকে। সাহস অবলম্বন কর । নেতা হইতে যাইও না, সেবা কর । নেতৃত্বের এই পাশব প্রবৃত্তি জীবনসমুদ্রে অনেক বড় বড় জাহাজ ডুবাইয়াছে। এই বিষয়ে বিশেষ সতর্ক হও অর্থাৎ মৃত্যুকে পর্যন্ত তুচ্ছ করিয়া নিঃস্বার্থ হও এবং কাজ কর। অামার যাহা যাহা বলিবার ছিল, তোমাদিগকে সব লিখিতে পারিলাম না । হে বীরহদয় বালকগণ! প্ৰভু তোমাদিগকে সব বুঝাইয়া দিবেন। লাগো, লাগো, বৎসগণ! প্রভুর জয় ! কিডিকে আমার ভালবাসা জানাইবে । আমি সেক্রেটারী সাহেবের পত্র পাইয়াছি ।
তোমাদের স্নেহের বিবেকানন্দ
వS w


	৪১, ডিয়ারবন এভিনিউ* ১৮ই জুন, ’৯৪ প্রিয় অধ্যাপকজী,


অন্য চিঠিগুলো পাঠাতে দেরী হ’ল বলে ক্ষমা করবেন। আমি সেগুলে। আগে খুঁজে পাইনি। সপ্তাহখানেকের মধ্যে নিউ ইয়র্কে যাচ্ছি।

		 এই পাতা শেষ সম্পাদিত হয়েছে ২১:০৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

